
AVISU

PO SA PRESENTATZIONI DE IS DIMANDAS DE ARRICIDA DE IS

RIMBURSUS GASTU S ESAMINIS PRE-VACINALIS PO PIPIUS DE

SA SCOLA DE SA PIPIALLA, DE IS SETZIONIS BERANU E DE SA
SCOLA PRIMARIA

(L.R.n.23/2005 - Fundu Regionali L.R. n. 48/2018 annualidadi 2019)

Cun custu Avisu su Sitiu PLUS Quartu-Partiolla bolit agatai a is benefitziarius de is
interbénnidas finanantziadas in su programa “Fundu Regionali po su sistema integrau de is
servitzius a sa persona L.R. n. 48/2018 art. 8, comma 29", chi rapresentat una medida de
apoderamentu, de genia economica, pensada po is famillias e distinada a su rembursu de is
gastus po is esaminis pre-vacinalis po cussus pipius de sa scola de sa pipialla, de is
setzionis beranu chi, cun dimanda certificada po parti de su meédicu imbordigau, tenint
arreselus mannus chi potzant éssiri protagonistas de reatzionis legias.

Tareas

Sa tarea de custa interbénnida est cussa de assegurai agiudu a is famillias chi tenint atrus
gastus prus mannus po esaminis pre-vacinalis po cussus pipius chi tenint arreselus
mannus e cunfirmaus de su perigulu de reatzionis legias.

Benefitziarius

Podint gosai de su rembursu de is gastus fatus, is famillias bividoras me is Comunus chi
faint parti de su Sitiu PLUS Quartu-Partiolla chi in su tempus 01/01/2019 - 31/12/2019
apant fatu esami7nis pre-vacinalis apustis de sa pedidura de su medicu imbordigau
(pediatra de sa strutura Publica) aici cumenti acrarau de sa Deliberatzioni Regionali n.
46/49 desu22/11/2019.

Presentatzioni de is dimandas e istrutoria

Sa dimanda de intrada a s’interbénnida chistionada, cumpilada in su molliu imbordigau,
depit po fortza tenni totus custus documentus:

* copia de sa certificatzioni apariciada de su Pediatra;
* copia de su pagamentu de su ticket de is gastus tentus po sa pre-vacinatzioni;

* copia documentu de indentidadi de su pedidori ancora balidu

Is dimandas ant a depi essiri imbiadas cun sa PEC a s’indiritzu
comunedidolianova@legalmailit o entregadas a manu anca s'Ufitziu Protocollu de su
Comunu de Partiolla, aintru e no apustis de is oras 12:00 de su 03/03/2021; in sa dimanda
nc’ant a depi scriri su nomini de su imbiadori e custus fueddus: “Contiene domanda per
I’accesso al rimborso spese per esami pre-vaccinali”,

A pustis de s’istrutoria de is dimandas po parti de su Comunu de Partiolla, e sa
trasmitidura de is arresultaus anca s'Ufitziu de Pianu de su Sitiu PLUS Quartu-Partiolla,
custu at a depi apariciai sa graduatoria aposita de is benefitziarius castiendi a s’ordini de
lompida de is dimandas e finsas a s’acabu de is risorsas spratzinadas de sa Regioni.

Tratamentu de is datus personalis

Cunforma e po is efetus de su D. Lgs. n. 196/2003, cumenti puru de su Regulamentu (UE) n.
679/2016, si fait sciri chi su tratamentu de is datus personalis, arregollius de custu enti o
de donnia manera entregaus a custu, tenit sa tarea sceti de cumpriri is proceduras de custu
avisu.

Po calisisiat informatzioni e/o acraramentu, est possibili a scriri s’Ufitziu de Pianu de su
Sitiu PLUS Quartu-Partiolla a sa mail segreteria@comune.dolianova.ca.it o a su numeru
telefonicu 070/7449312 - 345, o a is numerus telefonicus de is Servitzius Sotzialis de
donnia Comunu chi fait parti de su Sitiu PLUS Quartu-Partiolla aundi cussu chi fait sa
dimanda est bividori.

Cunforma a sa Lei 7 de austu 1990 n. 241 e mudantzias sighidoras, custu avisu est a
disposidura de is tzitadinus de manera chi ddu potzant ligi, in su Albu Pretoriu Online, in
su giassu internet de totus is Comunus imbordigaus in su Sitiu PLUS Quartu-Partiolla.

Arreégulas finalis e transidorias

Po totu cussu chi no est previdiu a craru de custu avisu si depit castiai cussu chi est
aprovau de sa Regioni Autonoma de Sardinnia cun sa Deliberatzioni n. 46/49 de su
22.11.2019 e a is atras normas vigentis apitzus de custa allega.

Responsabili Unicu de su Procedimentu

Su Responsabili de su Procedimentu est arreconnotu in sa persona de su Dot. Enrico Dessi.

